
Elizabɛti kpɛ 'ɛ mlɛ 'srwado- mi ma, 
'ke -Waanbhaa' -yaa -mlɛkɛ' Gabriɛli 'winbɔle Galile 
'klɛɛn 'yi -wa 'nɛ do ta. -O -yaa 'bhɛ -wa 'ɛ sii Nazarɛti. 
'Bhɛ -wa 'ɛ ta -gblanɛ do 'tɔ 'yaa- Mari. 'Bhɛ 'laa -yaa 
'gwlaan- a -za 'yaango-, 'duŋ- 'gwlaan- do -dwa gban 
'bhɛ zi. -O -yaa 'bhɛ 'gwlaan- 'ɛ sii Zozɛfu. 'Bhɛ -yaa 
'ke -Bhleŋgbe *Davidi 'srɛ mu 'ɛ do 'le.



'Bhɛ 'yi 'tɛ, 'ke -mlɛkɛ' -ya pele- -a ni 'kaa: 
«'Yaa -gblaanlɛ’Mari, -amasrɔyi 
-Waanbhaa' -yaa -lileya 'ɛ -zrɔnna 
'e ni. 'E 'trɔnbadɔ doo: 'E nu kpɛ 
'silɛ-, 'bhɛɛ- 'e nu 'e 'yalɛ- ‘ke 
-nɛ 'gwlaan- do 'le. 'E taa' ‘a 
'tɔkpa- Zesu. -E nu klɛlɛ mɛɛ 
gblaan do 'le, 'bhɛɛ- -o nu -a 
'siilɛ- laanima -Waanbhaa' Gbe. 
'Bhɛɛ- Mɛɛzan -Waanbhaa'nu -a -taa 
-bhleŋgbe Davidi 'yaakpe- 'ɛ 'nalɛ- -a 
ni. -E nu klɛlɛ -bhleŋgbe 'le Izraɛli mɛɛ 
mu 'ɛ 'wiiŋ- yikpɛnsee ta, 
'bhɛɛ- -daŋ' 'laa nu klɛlɛ -yaa’ 
-bhleŋgbeya 'ɛ ma.» 



'Bhɛ klɛle 'tɛ, 'ke Mari 'a 'pele 'yee- 
-mlɛkɛ' 'ɛ ni dɔɔ: «'Naa 'gwlaan- -za 
'yaango-, 'bhɛɛ- bhɛ sɔ klɛle 'nale -a 
ma ɛɛ?» 'Bhɛ ꞊nɔɔ bhe, 'ke -mlɛkɛ’ 
-ya pele- -a ni dɔɔ: «Lii 'Weŋ 'ɛ 
nu zinalɛ 'e ta, 'bhɛɛ- 
laanima -Waanbhaa' 
a -glɔɔya' 'ɛ nu 'kpalɛ- 
'e ta 'bhii- pɛ do lii 
gbɛɛn-. -Ayile 'e nu 
-nɛ 'la 'yalɛ- bhe, -e 
nu klɛlɛ 'weŋ, 'bhɛɛ- 

-o nu -a 'siilɛ- 
*-Waanbhaa’ 
Gbe.



'Bhɛ 'waati do 'kpɔ 'ɛ ba, 'ke Mari gele- blaale- -wa do ta. 
'Bhɛ -wa 'ɛ 'yaa- Zude 'klɛɛn 'yi vlɛ gɔɔn mu ‘ɛ 
ba -yrɛ ta. -E bhɔle 'bhɛ -wa 'ɛ ta, 'kee- gele- 
wlalɛ Zakari ba 'fɛ 'ɛ ꞊la;'bhɛɛ- 
'kee- Elizabɛti 'pubɔle.
Elizabɛti Mari a 'pubɔwli ‘ɛ 
'male- 'ke -a -nɛ 'ɛ 'klale 
'bhɛ 'gbu ta -a 'kpee. 
'Bhɛɛ- 'ke'yee-Elizabɛti 
zru 'ɛ 'pale 'ke Lii 'Weŋ 
'ɛ ‘le. 'Bhɛɛ- 'ke -ya 
pele- 'eglɔɔle dɔɔ: «’E 
'dumawole -o 
-Waanbhaa 'kɔɔ le mu 

ba, 'bhɛɛ- -yaa' 'duma ‘ɛ 
nu bolɛ 'e nu-nɛ 'la'yalɛ- 'bhɛ ta.



Zesu Krisi -yaa gɔnɛ- 'lɛɛ- 'bhɛɛ- 
gbɛɛn-. Zozɛfu dɔle -yaa Zesu 
nɛɛ Mari zi. 'Sani- -o nu ‘fɛ 
klɛlɛ do 'waati 'la ba, 'ke Mari 
kpɛ 'sile Lii 'Weŋ 'ɛ -glɔɔya’ 
'ɛ ‘le. 'Bhɛ ya 'ɛ 'yi, -a 
-nɔɔ Zozɛfu 'laa -yaa 
-a zi 'bhii- 'bhɛ ‘a 
'tɔsiɛ- mɔkpɛn' 'yrɛ 
ma kpataakpa, -amasrɔyi 
'bhɛ 'yaa- 'ke mɛɛ wlan do 
'le. 'Bhɛla- -yile, 'ke 'bhɛ 
'a 'lɛdulale dɔɔ 'bhɛ 
bhɛleya gole- 
-a ma gaanyi'.



'Bhɛ 'yaa- 'bhɛ 'kpeelɛdan 'zi bhla 'la ba 'bhɛ -za 'ɛ ma, 
'bhɛɛ- 'bhɛ 'yaa- yi pla -yrekpaa' do, 'ke gbiŋ do 'klale 
'bhɛ 'yrɛ ba. 'Bhɛɛ- 'ke -Waanbhaa' a -mlɛkɛ’ 
do 'a 'pele 'bhɛ ni gbiŋ 'ɛ na dɔɔ: «Davidi 
'nranɛ- Zozɛfu, 'yaa -gblaanlɛ' Mari 
'sile- ma 'e 'na 'le; -amasrɔyi -a kpɛle 
-o 'ke -nɛ 'la 'le bhe, 'bhɛ da 'zi Lii 'Weŋ 'ɛ 
-glɔɔya' 'ɛ 'bhɛɛ- ba. 



-E nu -a yalɛ 'ke -nɛ 'gwlaan- do 'le, 'bhɛɛ- 'e nu 'bhɛ 
'tɔkpalɛ Zesu, 'bhɛ 'yi -le dɔɔ Mɛɛ -Bhee Mi, -amasrɔyi 
'yele- nu -a 'si mu 'ɛ golɛ waa -za 'yɔɔ- mu ‘ɛ 
'yi.» Zozɛfu bwele, Mɛɛzan a -mlɛkɛ' ‘ɛ 
'bhɛ -jan 'la ꞊woa -a ni 'kee- 'bhɛ 
'yizaklɛle. 'Bhɛ ya 'ɛ 'yi, 'kee- Mari 'sile -a 
na 'le. 'Duŋ- Zozɛfu 'pegee Mari 'laa 'fɛ klɛlɛ 
do 'ke 'bhɛ ge 'tɛnlɛ- 'bhɛ ‘nɛ 'gwlaan- 
'ɛ 'yale- ma. Zozɛfu -nɛ 
'ɛ 'tɔkpaa- Zesu.



'Waati do bhɔle, 'ke *Romɛ mu a -Bhleŋgbe -gbɛnɛ 
Sezaa Gitɛn 'a 'pele dɔɔ Romɛ mu a -bhleŋgbe 'klɛɛn 'ɛ 
zɛn yrɛ 'oo yrɛ 'la ꞊nɔɔ, -o 
'bhɛ ꞊nɔɔ mu 'ɛ 'kpɛn ‘tɔ 
'sɛwɛdɛ 'bhɛɛ- 
-o 'mu nɔɔ. 



'Bhɛ ya 'ɛ 'yi, mɔkpɛn' 'yaa- ge 'zi 'mu 'tɔ 'sɛwɛdɛlɛ do 
do 'mu 'gbu 'ya -wa la. -Ayile, 'ke Zozɛfu dale- Nazarɛti 
-wa 'ɛ ta Galile 'klɛɛn 'ɛ 'yi. 
'Bhɛɛ- 'kee- nule- -a -taa 
-bhleŋgbe Davidi 
'ya -wa 'ɛ ta. 



-O -yaa 'bhɛ -wa 'ɛ sii Bɛtelɛmu, 'bhɛɛ- 'bhɛ 'yaa- Zude 
'klɛɛn 'ɛ ‘yi. 'Yee- 'pegee -a bhɛle Mari, -o ꞊nwa -o 'tɔ 
'sɛwɛdɛlɛ 'bhɛɛ- -wa 'ɛ ta. 
'Bhɛ 'waati 'ɛ ba, 
'ke Mari kpɛle -o.



-O -yaa Bɛtelɛmu 'waati 
'la ba, 'ke -a zina- bhla 'ɛ 
'bhɔle.



'Bhɛɛ- 'ke -ya yale- 'ke -nɛ 'gwlaan- do 'le, 'bhɛ -le -yaa 
'ke -a -nɛ ꞊lwa mi 'ɛ 'le. 'Yee- Mari sɔ mu ꞊kpaa -a -nɛ 'ɛ 
ma, 'bhɛɛ- -ya -yilaa' dri mu a 
pɛbhle -koonɛ do 'yi. -Amasrɔyi 
waa yilayrɛ 
-srɔɔwolɛ 'cie 
mu yi ‘fɛ 
'ɛ ꞊la. 



-Bhlaa gooba mu 'ke mu -yaa 'yee- 'klɛɛn do 'kpɔ 'ɛ 'yi 
Bɛtelɛmu -wa 'ɛ -din; 'bhɛ mu -yaa yi gba mu 'ɛ ta 
'ke -woo -yrɛkpa' -waa' -bhlaa mu ‘ɛ 
                   ba. 'Bhɛ yi do 'kpɔ 'ɛ -bi 
                                         ‘ɛ zi, ‘ke 
                                         Mɛɛzan 
                                         -Waanbhaa’ 
                                          a -mlɛkɛ' mu 
                                          'ɛ do 'pwɛle -o 
                                           ba. 



'Bhɛɛ- 'ke Mɛɛzan -Waanbhaa' a 'tɔbhɔleya 'ɛ 'bhile 'ɛ 
zɛnle- -o zi. 'Bhɛɛ- 'ke -gblaan -gbɛnɛ do 'klale -o -yi. 
'Duŋ-, -mlɛkɛ' 'ɛ pe -o ni dɔɔ: «'Ka 'laa 
                -gblaanlɛ', 'ŋ 'yoo- zan -jan 
                                           'nrale- 
                                           do -la 
                                          wolɛ 'ka ni, 
                                          'bhɛ nu Izraɛli 
                                           mu 'ɛ 'kpɛn 

                                                zrukpaalɛ.» 



«'Ka 'Bhee Mi ‘ɛ ꞊yaa 'ka ni -zɔn -bi 'lɛɛ- zi, -bhleŋgbe 
Davidi a -wa 'ɛ ta. 'Yele- 'ke *Krisi ‘le, 'bhɛɛ - 'yele- 
'ke Mɛɛzan 'ɛ ‘le. 'Ka nu 'sɔlɛ- -a dɔle- 
                   -tɔɔmasie 'lɛɛ- 'bhɛɛ- ma: 
                                          'Ka nu -nɛ 
                                          'yiɛntɛnnɛ 
                                        do yelɛ sɔ mu 
                                          'le 'a ma dri 
                                           mu a pɛbhle 

                                             -koonɛ’ 
                                              do 'yi.» 



'Bhɛ yrɛ do 'kpɔ 'ɛ ꞊nɔɔ bhe, 'ke -mlɛkɛ' 'saa do 
dale- laflɛ' 'yi, 'bhɛɛ- 'ke -o nule- 'kpalɛ- -a 
-lwa mi 'ɛ ba, 'bhɛɛ- 'ke -o -Waanbhaa’ 
                  'tɔbhɔle 'sanle 'ke -wa pe 
                                         dɔɔ: . . .



. . . «-Ka laanima -Waanbhaa' 'ɛ 'tɔbhɔ, bhaa 'trɛ ta mu 
'la -za sɔ a ni, -e yilabla 'na 'mu ni!» 



-Mlɛkɛ' mu 'ɛ -o gole blaan 'woo- -bhlaa gooba mu 
'ɛ -din, 'bhɛɛ- -o gele blaan laflɛ' 'yi, 'ke 'woo- -bhlaa 
gooba mu 'ɛ -wa pele- 'eke- 'ni dɔɔ: «-Kɔɔ’ ge 
      Bɛtelɛmu, -za 'la ꞊kla -a ꞊nɔɔ -kɔɔ' ge ‘bhɛ ꞊nɔɔ -glin 
       doo, 'bhɛɛ- Mɛɛzan -za 'la 'zrɔnna- -kɔɔ' ni -kɔɔ’ 
                                                         ge 'bhɛ -glin.» 



'Bhɛ klɛle 'tɛ, 'ke -o gele- blaale- Bɛtelɛmu, 'bhɛɛ- 'ke -o 
Mari 'pegee Zozɛfu 'yele, 'bhɛ 'pegee -nɛ 'yiɛntɛnnɛ 'ɛ 
'yilale yele- dri mu a pɛbhle -koonɛ do 'yi. -O -nɛ ‘ɛ 
      'yele-, -mlɛkɛ' mu 'ɛ -jan 'la ꞊woa -o ni 'yee- -nɛ 'ɛ ba 
                                       zayi', 'ke -o 'bhɛ 'kpɛn’ yigɔɔnle.



Zesu ꞊yaa Bɛtelɛmu, 
Zude 'klɛɛn 'ɛ 'yi -wa 
'nɛ do ta 'waati ‘la 
ba, 'ke -bhleŋgbe 
Erɔdi 'yaale- -o 
Izraɛli mu ‘ɛ 

'wiiŋ-. -A yale blaan, 'ke -zadɔ' 
mu -lɛdo' dale- -yretɛbhɛ -wlɛnyrɛ' 
꞊nɔɔ, 'bhɛɛ- 'ke -onule- Zeruzalɛmu. 
-O -yaa laflɛ' 'yi mlɛklɛnnɛ mu 'ɛ 
'taawogbɛya 'ɛ 'bhɛɛ- daan.



-O bhɔle Zeruzalɛmu, 
'ke -o mɛɛ mu 
-lrɔkpale dɔɔ: «-O 
-nɛ 'la 'yaa- 'bhɛɛ- 
'kee- nu klɛlɛ 
'ke Zuufu 

mu a -bhleŋgbe 'le -yoo 'naa ɛɛ? 
'Wa -tɔɔmasie mlɛklɛnnɛ 
do -ya -yretɛbhɛ -wlɛnyrɛ' ꞊nɔɔ, 
'bhɛla- -yile 'o ꞊nwa -a gbayrɛ 
nɔɔ-.»



'Bhɛ klɛle 'tɛ, 'ke Erɔdi 'woo- 
-zadɔ' mu 'ɛ 'siile gaanyi', 
'bhɛɛ- 'ke -yoo -lrɔkpale 
mlɛklɛn- 'ɛ 'pwɛla- 'waati ‘la 
ba 'bhɛ ma. 'Bhɛɛ- 'ke -o 
'bhɛ 'waati ‘ɛ 'pele 'a ni. 'Bhɛ 
blaan, 'ke -ya pele- -o ni 'kaa: 
«-Ka ge 'yee- -nɛ 'ɛ malrɔkpa 
kplankplan Bɛtelɛmu; 'ke 'kaa 
꞊ya, -ka nu 'ŋ 'kpeelɛkan, 
'kooko- 'mi 'gbu 
ge 'ezin- -a 
gbalɛ.» 



-O yanle -bhleŋgbe Erɔdi 'wojan- 'ɛ malele, 'ke -o 
gele-. -O -yaa 'taa 'ɛ ta bhla 'la ba, 'ke -o -yrɛkpale
                       'yee- mlɛklɛn- do 'kpɔ 'la -wa ꞊ya  
                       'elwale -yretɛbhɛ -wlɛnyrɛ' ꞊nɔɔ 
                       'bhɛ ma. 'Bhɛ dɔle -yaa -o 
                       trala. 'Duŋ- 'bhɛ 'bhɔle- -nɛ 
                                       'yiɛntɛnnɛ 'ɛ 'yaa- 
                                       'fɛ 'la ꞊la 'bhɛ trala, 
                                       'ke 'bhɛ dulale. 



'Bhɛ ya 'ɛ 'yi, 'ke -o wlale- 'bhɛ 'fɛ 'ɛ ꞊la, 'bhɛɛ- 'ke -o -nɛ 
'yiɛntɛnnɛ 'ɛ 'yele -a nɛɛ Mari 'kɔɔ. 'Bhɛ klɛle 'tɛ, 'ke -woo 
               'kpɔ zɛnle- 'trɛ ma, 'bhɛɛ- 'ke -o -nɛ
                       'yiɛntɛnnɛ 'ɛ gbale-. 'Bhɛ blaan, 
                       'ke -woo ta 'kwe mu 'ɛ 'liigole, 
                       'bhɛɛ- 'ke -o glaan' mu 'nale- 
                                       'bhɛ ni: -Can 
                                       'pegee -lasiklɔɔ 
                                       -gblɛn 'nrale- 
                                       -glɔɔn plɛ: ansansi 
                                       'pegee miri. 



'Bhɛ blaan, 'ke -Waanbhaa' -o 'kpeelɛkanle gbiŋ na 
'kaa waa niinalɛ -o -zanta' Erɔdi ba 'ezin-. hɛla -zayile, 
                       -o niina- bhla 'ɛ zi -o ba 'klɛɛn 
                       'ɛ 'yi, -o zi -bhɛɛke' ꞊sia. 



-Zadɔ' mu 'ɛ gele blaan, 'ke 
Mɛɛzan a -mlɛkɛ' do 'pwɛle- 
Zozɛfu ba 'ezin- gbiŋ na, 
'bhɛɛ- 'ke 'bhɛ 'a 'pele -a ni 
dɔɔ: «'E 'wlɛn-, -nɛ 'yiɛntɛnnɛ 
'ɛ 'pegee -a nɛɛ 'kun, 
'bhɛɛ- -ka blasaan- ‘ke 
'ka ge Ezipu 'klɛɛn 'ɛ 'yi; 
bo -a ꞊nɔɔ ye -sɔ 'fɔke 
'mi 'a ꞊pia ‘e 

ni 'e nu yi 'la 
'le, 'bhɛɛ- 'ka nu.» 



«-Amasrɔyi Erɔdi nu -nɛ 
'yiɛntɛnnɛ 'ɛ ziglinlɛ -a dɛ zayi'.» 
'Bhɛ klɛle 'tɛ, Zozɛfu bwele-, 
'kee- -nɛ 'ɛ 'pegee -a nɛɛ 
'kunle, 'bhɛɛ- 'ke -o gele- 
Ezipu 'klɛɛn 'ɛ 'yi -bi 'ɛ zi. 
-E ꞊bwa Ezipu 'klɛɛn ‘ɛ 
'yi, 'ke 'bhɛ ge tɛnlɛ- 
Erɔdi gale ma. 



'Bhɛ -za 'ɛ Mɛɛzan -lɛla' janwo 
mi Oze -jan 'la ꞊woa 'bhɛ 
'lɛswa꞊. 'Bhɛ -jan 'ɛ 'yaa- 
dɔɔ: «'Mi 'ŋ gbe 'ɛ 'siila- 
'kaa -e go Ezipu 
'klɛɛn 'ɛ 'yi.» 



Erɔdi 'a 'yele 'bhii- -zadɔ' mu ‘ɛ 
-dawli' ꞊kpaa -a gbɛ ta, ‘ke -ya 
zrupliile 'egbɛnɛle. -Ayile 'kee- 
mɛɛ mu winbɔle 'kaa 'mu ge 
Bɛtelɛmu -wa 'ɛ 'pegee 'bhɛ kpɛ 
ma -wa mu 'ɛ ta, 'kooko- -nɛ 
'gwlaan- mu 'la 'kpɛn lɛɛ -o lɛɛ do 
                'pegee lɛɛ 

                                                          plɛpleŋ- -o ‘mu
                                                          'kpɛn dɛ. 



'Bhɛ lɛɛ -lii yɛkɛ- 'ɛ 
'yaa- -bɛŋgo' -zadɔ' mu 
'ɛ mlɛklɛnnɛ mu 'ɛ ꞊ya 'waati 
'la ba 'bhɛ blaan lɛɛ -lii 
yɛkɛ- ‘ɛ 'bhɛɛ- 'le.



Erɔdi gale blaan, 'ke 
Mɛɛzan -Waanbhaa' a -mlɛkɛ' 
do 'pwɛle Zozɛfu ba gbiŋ na
   Ezipu 'klɛɛn 'ɛ 'yi. -E pe
   Zozɛfu ni dɔɔ: «'E 'wlɛn-, -nɛ
          'ɛ 'pegee -a nɛɛ 'kun, 
          'bhɛɛ- 'ka niina- 'ka -zan
          Izraɛli 'ɛ 'klɛɛn 'yi, 
           -amasrɔyi mɛɛ 'la zan 
                              mu -yaa -nɛ

       'ɛ dɛyrɛ -glin 'zi, ‘mu
       'laa -o -li 'mu 'yrɛ ma.» 



'Duŋ- -o bhɔle Izraɛli 'klɛɛn 
'ɛ 'yi; 'bhɛɛ- Zozɛfu ‘a 
'male- 'kaa Arikelausi 
-yalaa' -a dɛ Erɔdi a 
-bhleŋgbeya 
yaayrɛ ‘ɛ 

꞊nɔɔ Zude 'klɛɛn 'ɛ ta, 
'ke -gblaan 'klale -a -yi 
'bhɛ 'klɛɛn ‘ɛ 'yi gele ma. 'Bhɛ ya 'ɛ 'yi, 
‘ke -Waanbhaa' 'a 'kpeelɛkanle gbiŋ na 'kaa yaa gelɛ 
Zude 'klɛɛn 'ɛ 'yi, 'bhɛɛ- 'duŋ- -e ge Galile 'klɛɛn 'ɛ 'yi.



'Bhɛla- -yile, -e -ja yaalɛ 
Galile 'klɛɛn 'yi -wa ‘nɛ 
do ta: -O -yaa 'bhɛ -wa 
'ɛ sii Nazarɛti. -Ayile, 
-Waanbhaa’ 

-lɛla' -janwo' mi 'ɛ 
'wojan- 'ɛ 'lɛswa꞊ -gee' dɔɔ: 
«-O nu a 'siilɛ- Nazarɛti mi.»



36 60

-Amasrɔyi 'drunyan ta mɛɛ mu 'ɛ 'sɔ 
gbɛ -yɔɔ 'ɛ 'kɔɔ -Waanbhaa’ 

ni, 'ke -ya *Gbe bhɛ do 'kpɔ 'ɛ 'nale 
'ke 'sraka 'le, 'kooko- 'ke mɛɛ ‘oo 

mɛɛ 'la zan 'e ꞊kpaa -a -yi, 
'bhɛ zan laa ni, . . .

. . . 'bhɛɛ- 'bhɛ 'pleŋgole 
klɛ -Waanbhaa' ma, 'duŋ- 'bhɛ zan 
'ɛ -Waanbhaa' ba bole -yrɛ ma -si 

'la -daŋ' 'laa -o 'bhɛ ma 
'bhɛɛ- 'srɔɔwo-.



Romɛ 3:23 Wlan 'ɛ ni, bhaaplɛŋ mu 'kpɛn -za 'yɔɔ- ꞊kla; 
'bhɛla- -yile, waa sɔ 'tɛnle -Waanbhaa' dɔgbɛya 

'tɔbhɔle -lɛsɔle 'ɛ ma.

Romɛ 6:23 -Amasrɔyi -za 'yɔɔ- ma -sra -le 'ke gale 'le; 
'duŋ- -Waanbhaa' -kɔɔ' gba pɛ 'la ba bhaama, 'bhɛ -le 'ke 

bole -yrɛ ma -si 'la -daŋ' 'laa -o 'bhɛ ma -kɔɔ' 'pegee 
Mɛɛzan Zesu Krisi 'kpaledomaya 'ɛ 'yi 'bhɛɛ- 'le.

Ebre 9:27 Bhaaplɛŋ 'oo bhaaplɛŋ, 'bhɛ -o 'ke ga pɛ 
'le -glɔɔn do 'kpɔ. -A gale blaan, 'bhɛɛ- -Waanbhaa' 'a 

'kitikan.

Efɛzi 2:8,9 -Waanbhaa' a -lileya 'ɛ 'bhɛɛ- ma, 'bhɛɛ- -e 
'ka -gwa -za 'yi 'kaa- 'kpaleya -a -yi 'bhɛ 'srɔyi. 'Ka gole 

'ɛ -za 'yi bhe, 'bhɛ 'laa dalɛ 'ka mu 'gbu a faŋgan- 'ɛ 
ba, -Waanbhaa' -le 'ka -gwa -za 'yi bhaama; 'bhɛ 'laa dalɛ 
'ka 'gbu klɛza -lrele' mu 'ɛ ba, 'kooko- mɛɛ 'kedo- 'kpɔ 'laa 

sɔ 'bhɛ 'gbu 'wasowole.



Romɛ 10:9,10 'Kee- -daa 'e 'lii, 'bhɛɛ- 'ke 'ya ꞊pia mɔkpɛn' 
'yrɛ ma kpataakpa dɔɔ Zesu -o 'ke Mɛɛzan 'le, 'bhɛɛ- 'ke 

'yee ꞊kpaa -a -yi 'e zru 'ɛ 'kpɛn 'le 'bhii- -Waanbhaa' 
'yela- -bwela gale ba, 'e nu golɛ -za 'yi 'bhɛ ma. -Amasrɔyi 
'ke mɛɛ 'la zan 'e ꞊kpaa Zesu 'yi -a zru 'ɛ 'kpɛn 'le, 'bhɛ -le 
'a klɛ 'bhɛɛ- -Waanbhaa' 'bhɛ zan kun 'bhii- mɛɛ -lɛdɔɔle 

'le -a -yrɛ 'yi; 'kee- -daa mɛɛ 'la zan -lii kpataakpa dɔɔ 
Zesu -o Mɛɛzan 'le, 'bhɛ zan go -za 'yi.

Zaan 3:16,17 -Amasrɔyi 'drunyan ta mɛɛ mu 'ɛ 'sɔ gbɛ -yɔɔ 
'ɛ 'kɔɔ -Waanbhaa' ni, 'ke -ya *Gbe bhɛ do 'kpɔ 'ɛ 'nale 'ke 
'sraka 'le, 'kooko- 'ke mɛɛ 'oo mɛɛ 'la zan 'e ꞊kpaa -a -yi, 
'bhɛ zan laa ni, 'bhɛɛ- 'bhɛ 'pleŋgole klɛ -Waanbhaa' ma, 
'duŋ- 'bhɛ zan 'ɛ -Waanbhaa' ba bole -yrɛ ma -si 'la -daŋ' 
'laa -o 'bhɛ ma 'bhɛɛ- 'srɔɔwo-. 'Duŋ-, -Waanbhaa' laa -a 

Gbe 'ɛ 'kpalɛ- 'drunyan 'yi -kpan baa- zayi' 'drunyan 'yi mu 
'ɛ ta. 'Duŋ- -ya gbe 'ɛ ꞊kpaa, 'kooko- 'ke -o go -za 'yi -a 

'srɔyi. 



1 Zaan 5:11-13 'Bhɛ 'srɛya- klɛle 'ɛ 'bhɛ -le -gɛ: 
'yee -Waanbhaa' bole -yrɛ ma -si 'la -daŋ' 'laa -o 'bhɛ ma 
'bhɛ꞊naa -kɔɔ' ni, 'bhɛɛ- 'bhɛ -o -a Gbe 'ɛ ‘yi. 'Ke mɛɛ 'la 
zan 'pegee -a Gbe 'ɛ -woo 'kpaledomaya 'yi, bole -yrɛ 

ma -si 'la -daŋ' 'laa -o 'bhɛ ma -o 'bhɛ zan 'kɔɔ. 'Duŋ- 'ke 
mɛɛ 'la zan 'pegee -a Gbe 'ɛ waa -o 'kpaledomaya 'yi, 

'yee- -si 'ɛ yaa -o 'bhɛ zan 'ɛ 'kɔɔ. 'Ŋ 'lɛtrɛ 'lɛɛ- ꞊kpaa 'ka ni, 
'kooko- 'ka mu 'la 'ka 'kpale- -o -Waanbhaa' Gbe 'ɛ 'tɔ 'yi, 

'kaa 'yaango- 'bhii- bole -yrɛ ma -si 'la -daŋ' 'laa -o 'bhɛ ma 
'bhɛ -o 'ka 'kɔɔ.



Matie 1-2; Luki 1-2

Storyline by: Edward D. Hughes
Illustrated by: M. Maillot
and Alastair Paterson

Adapted by: E. Frischbutter; Sarah S.

©2026 Bible for Children, Inc.
www.M1914.org       www.bibleforchildren.org

Mwan NT (moa) © 2006, Wycliffe Bible Translators, Inc All 
rights reserved.

https://live.bible.is/bible/MOAWBT/MAT/1

https://live.bible.is/bible/MOAWBT/MAT/1

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26
	Slide Number 27
	Slide Number 28
	Slide Number 29
	Slide Number 30
	Slide Number 31
	Slide Number 32
	Slide Number 33
	Slide Number 34
	Slide Number 35
	Slide Number 36
	Slide Number 37
	Slide Number 38
	Slide Number 39
	Slide Number 40

